Amirka Da Nijeriya Sun Tantauna Game Da
Inganta Samar Da Makamashi

Kantoman Hukumar USAID Rajiv Shah ne ( a hagu), yake tantaunawa da
Shugaban Hukumar Kula da Harkokin Wutar Lantarki, Dokta Sam Amadi, (a

hannun dama), a ranar 17 ga watan Janairu. Idika Onyukwu ne ya dauko hotunan.

Tunanin masu zuba jari, game da cin hanci da rashawa da tangardar ayyukan
ma’aikata, da kuma amincewa da masu zuba jarin, game da KoKarin gwamnati, na
mutunta duk wata KwaKKwarar yarjejeniya, sune za su bayar da sakamakon
al’amarin sayar da hannuwan jarin Nijeriya, game da bangaren samar da
makamashi, nan gaba.

Wadannan, na daga cikin irin la’akarin da ake yi, lokacin da Kantoman Hukumar
Inganta Harkokin Ci Gaban Kasashen Duniya, ta Amirka, (USAID), Rajiv Shah,
ya sadu da manyan jami’an kula da harkokin samar da makamashi a Nijeriya, da
wakilan Hukumar Sayar da Hannuwan Jari, watau (BPE), a birnin Abuja, ranar 17
ga watan Janairu.

Taron, Shugaban Hukumar Kula da Harkokin Wutar Lantarki, (NERC), Dokta
Sam Amadi, da Babban Darektan Kamfanin Sayen Dimbin Kayayyaki na Nijeriya,
Orumundaka Wonodi, da shugabannin Hukumar IDA, Obaro Osauzo, da Hukumar
BPE, suka halarce shi. Sauran sun hada da MuKkaddashin Babban Jami’in Harkokin
Jakadancin Kasar Amirka, Jim McAnulty, da Darektan Hukumar USAID, a
Nijeriya, Dana Mansuri.



Babban tsarin Shugaba Obama, na sabunta dabarun a Yammacin Saharar Afrika,
ya daukaka wadansu yunKuri, biyu, dake da matukar muhimmanci ga makomar
Afrika, wajen Karfafa cibiyoyin mulkin demokradiyya da kuma habaka tushen ci
gaban harkokin tattalin arziki, ta hanyar zuba jarurruka da kuma saye da sayarwa.
Nijeriya, kamar dai sauran Kasashen tattalin arzikinsu ke ci gaba, na bukatar isassar
wutar lantarki, domin bunKasawa da ciyar da tattalin arzikin gaba.

Lokacin da yake bayar da ta sa gudunmawar, Dokta Amadi, ya tabbatar da cewa,
ana shimfida gaskiya, a shirin da ake yi, na sayar da hannuwan jari, a sashen
harkokin makamashi, kuma babu wanda ke tsoma baki, daga waje, kazalika zai
kammalu. “Idan muka dage kan abinda muke yi yanzu, to, babu shakka, za mu ga
yadda masu saye, na Kwarai, za su rungumi wadansu da daga cikin kamfanonin

samar da wutar lantarki, nan da zuwa Karshen watan Yuni, ko Yuli, na wannan
shekarar,” in ji Dokta Amadi.

Ya nuna cewa, abinda ya faru, a 2009, lokacin marigayi Shugaba Y ar’adua, wanda
ya soke aikin, a tsakiya, ba zai faru ba, a wannan lokacin. "Amincewar masu zuba
jarurruka sai Karuwa ta ke yi, domin Shugaba Jonathan ya dage, kuma yana bayar
da himma ga aikin, kuma ya roKi tsohon ministan harkokin wutar lantarki, da ya
ajiye aiki, lokacin da aka ambaci al’amurran da suka shafi rashin gaskiya."

Amma, Obaro Osauzo, ya yi gargadin cewa, har yanzu akwai rina a kaba, wajen
tabbatar da gudanar da al’amarin na sayar da hannuwan jari. Ala misali, in ji shi,
ana bukatar Naira miliyan dubu 397, da miliyan 800, don biyan haKKoKin
ma’aikatan Kamfanin Samar da Wutar Lantarki, (PHCN), da suka shafi fensho da
kudaden barin aiki, da za a kebe.

Har ila yau, ya Kara da shugaban harkokin siyasa da rashin dorewar harkokin
mulkin demokradiyya, da zama abubuwan da ake bukatar ginawa, don samun
amincewar masu zuba jarurruka da kuma ci gaban harkar sayar da hannuwan jarin.
Shah yana wata ziyarar kwanaki biyu ne, a Nijeriya, inda ake sa ran zai sadu da
wakilan Gwamnatin Tarayya, da shugabannin matasa da kuma wakilan Kungiyoyin
jama’a, game da al’amurra da dama. Zai kuma ziyarci garin Lagos, kafin ya koma
Birnin Washington, D.C.



